
PHONEMATIC PERCEPTION 

Annotatsiya. Eshitish sistemasi — tovush tebranishlarini eshitish organlari orqali sezib, tahlil qiladigan 

mexanik retseptorlar va nerv tuzilmalari majmui. Eshitish analizatorlarining tuzilishi, ayniqsa, uning periferik qismi 

odamda va hayvonlarda farq qiladi. Yuksak umurtqalilar, jumladan, koʻpchilik sut emizuvchilarda eshitish 

analizatorlari tashqi, oʻrta va ichki quloq, shuningdek, eshitish nervi hamda ketma-ket tutashgan nerv markazlaridan 

iborat. Eshitish analizatorlari markaziy boʻlimining rivojlanishi ekologik omillar va eshitish analizatorlarining 

hayvonlar xatti-harakatidagi ahamiyati bilan bogʻliq. Tovush tebranishlarini aniqlashda chigʻanoq toʻsigʻi asosiy 

ahamiyatga ega. Bu toʻsiq tovushni mexanik spektral analiz qiladigan, chigʻanoq toʻsigʻi boʻylab qator joylashgan 

filtrlash eshitish retseptorlaridan iborat. Retseptorlar 0,1 dan 10 nm diapazondagi tebranishlarni qabul qiladi. Eshitish 

analizatorlari markaziy boʻlimida joylashgan neyronlar muayyan tovush tebranishlariga sezgir. Eshitish 

analizatorlarining nerv elementlari tovush tebranishlari bilan birga tovush kuchi, davomiyligi va boshqalar 

xususiyatlariga ham taʼsirchan. Markaziy nerv sistemasi va ayniqsa, uning yuqori qismi neyronlari tovushning 

murakkab belgilari (mas, tovush amplituda modulyatsiyasi chastotasi, yoʻnalishi va harakati)ga sezgir boʻladi. 

Kalit so‘zlar. Neyron, tovush tebranishlari, nutq, talaffuz, fonema, idrok, tug’ma karlik, analizatorlar 

funksiyasi, dominanta. 

Абстракт. Слуховая система представляет собой набор механических рецепторов и нервных структур, 

которые воспринимают и анализируют звуковые колебания через органы слуха. Строение слуховых 

анализаторов, особенно его периферической части, различно у человека и животных. У высших позвоночных, 

в том числе у большинства млекопитающих, слуховые анализаторы состоят из наружного, среднего и 

внутреннего уха, а также слухового нерва и нервных центров, соединенных последовательно. Развитие 

центрального аппарата слуховых анализаторов связано с факторами окружающей среды и значением 

слуховых анализаторов в поведении животных. Оболочный барьер имеет первостепенное значение для 

обнаружения звуковых вибрatsiй. Этот барьер состоит из фильтрующих слуховых рецепторов, 

расположенных в ряд вдоль улиткового барьера, которые осуществляют механический спектральный анализ 

звука. Рецепторы воспринимают колебания в диапазоне от 0,1 до 10 нм. Нейроны, расположенные в 

центральной части слуховых анализаторов, чувствительны к определенным звуковым колебаниям. 

Нейронные элементы слуховых анализаторов чувствительны к звуковым колебаниям, а также к силе, 

продолжительности звука и т. д. Нейроны центральной нервной системы, особенно ее верхнего отдела, 

чувствительны к сложным особенностям звука (например, частоте, направлению и движению амплитудной 

модуляции звука). 

Ключевые слова. Нейрон, звуковые колебания, речь, произношение, фонема, восприятие, врожденная 

глухота, функция анализаторов, доминанта. 

Abstract. The auditory system is a set of mechanical receptors and nervous structures that sense and analyze 

sound vibrations through the auditory organs. The structure of auditory analyzers, especially its peripheral part, differs 

in humans and animals. In higher vertebrates, including most mammals, auditory analyzers consist of the outer, 

https://ojs.kstu.uz/index.php/ej

middle, and inner ear, as well as the auditory nerve and nerve centers connected in series. The development of the 

auditory analyzers central unit is related to environmental factors and the importance of auditory analyzers in animal 

behavior. The shell barrier is of primary importance in detecting sound vibrations. This barrier consists of filtering 

auditory receptors located in a row along the cochlear barrier, which perform a mechanical spectral analysis of sound. 

Receptors receive vibrations in the range of 0.1 to 10 nm. Neurons located in the central part of auditory analyzers are 

sensitive to certain sound vibrations. Neural elements of auditory analyzers are sensitive to sound vibrations, as well 

as sound strength, duration, etc. The neurons of the central nervous system, and especially its upper part, are sensitive 

to complex features of sound (eg, frequency, direction and movement of sound amplitude modulation). 

Keywords. Neuron, sound vibrations, speech, pronunciation, phoneme, perception, congenital deafness, 

function of analyzers, dominant. 
 

▪ KIRISH 

Nutqning to‘g‘ri rivojlanishi uchun bola normal 

eshitadigan bo‘lishi muhimdir. Eshitish organi bola 

tug‘ilgan kunidan boshlaboq ishga tushadi, hayotining 

ikkinchi haftasiga kelib, bolaning ovoziga quloq 

solayotganini kuzatish mumkinki, bu eshituv 

analizatorining funksional jihatdan еtarlicha еtukligi 

hamda markaziy nerv sistemasida eshituv dominantasi 

paydo bo‘la olishini ko‘rsatadi. Hayotining 2-oyiga kelib 

bola sifat jihatdan har xil tovushlarni ajrata boshlaydi. 3-

oydan boshlab ovoz kelgan tomonga qarash odati paydo 

bo‘ladi. Bola 3-4 oylik bo‘lib qolganda tovushlarning 

tonini ajrata boshlaydi. Bolalarda nutqning eshitish 

bo‘sag‘asi yosh ulg‘aygan sari o‘zgarib boradi, 6,5-9,5 

yashar bolalarda nutqni eshitish bo‘sag‘asi katta yoshli 

bolalardagiga qaraganda yuqori bo‘ladi. Nutqning 

rivojlanib borishida bolalarning kattalar bilan aloqa 

bog‘lab, suhbatlashishi katta ahamiyatga ega. Bu esa 

bolaning eshitib eslab kolish qobiliyati va lug‘at 

boyligini boyib borishiga yordam beradi. Shunday qilib, 

bola o‘zining artikulyatsion apparat faoliyatini eshituv 

analizatoridan kelayotgan signallarga bo‘ysundirish 

malakasini egallab boradi. Eshituv yordamida bola 

atrofdagilarning Nutqini idrok etadi, unga taqlid qiladi va 

o‘z talaffuzini nazorat qiladi. 

▪ ADABIYOTLAR TAHLILI 

XX asrning boshlaridayok nutq funksiyasini 

miyadagi maxsus «alohida nutq markazlari»ning 

mavjudligi bilan bog‘glagan nuqtai nazar keng yoyilgan 

edi. I.P.Pavlov bu qarashga yangi yo‘nalish berdi. U bosh 

miya qobig‘ining nutq funksiyalari lokalizatsiyasi 

murakkab bo‘libgina qolmay, balki o‘zgaruvchan 

xususiyatga ega ekanligini ham isbotlab berdi va uni 

«dinamik lokalizatsiya» deb atadi. Hozirgi vaqtda 

P.K.Anoxin, A.N.Leonteva, A.R.Luriya va boshqa 

olimlarning olib borgan tadqiqotlariga ko‘ra, har qanday 

psixik funksiyalarning asosi alohida «markazlar» 

bo‘lmay, balki markaziy asab sistemasining turli 

joylarida joylashgan murakkab funksiyalar tizimi 

hisoblanadi. 

L.V.Neyman va V.I.Beltyukovlarning olib borgan 

tekshirishlarining ko‘rsatishicha, eshituvning oz 

pasayishida ham (20-25 Dbdan ko‘p bo‘lmagan) ayrim 

tovushlarni idrok qilishda qiyinchiliklar yuzaga keladi. 

Eshitishning bunday pasayishi nutq rivojlangunga qadar 

yoki eng ilk rivojlanish davrida yuzaga kelsa, odatda 

nutqning umumiy rivojlanmaganligiga olib keladi. 

Tovushlar talaffuzida buzilishlar bo‘lar ekan, lug‘at 

boyligi va grammatik tizim ham еtarli darajada 

rivojlanmaydi.  

▪ TADQIQOT METODOLOGIYASI 

Eshitish qobiliyati sust yoki umuman 

rivojlanmagan bolalarni o‘rganishda kompleks, tibbiy-

psixologik-pedagogik yondashuv talab etiladi. Quyida 

amaliyotda eng ko‘p qo‘llaniladigan ilmiy tadqiqot 

metodlari keltirilgan: 

➢ kuzatish metodi - bolalarning kundalik faoliyati, 

nutqi, imo-ishoralari, ijtimoiy xulqi tabiiy sharoitda 

kuzatiladi;  

➢ eksperimental metod - maxsus mashqlar, testlar, 

o‘yinlar orqali bolaning eshitish, idrok va nutq 

imkoniyatlari aniqlanadi. Masalan: tovushga javob 

reaksiyasi, vizual signallar bilan ishlash, labdan o‘qish 

mashqlari olib boriladi; 

➢ diagnostik testlar - audiologik va psixologik 

testlar qo‘llanadi (audiometriya, otoakustik emissiya 

(OAE), nutqni idrok etish testlari, fonematik eshituvni, 

aniqlash testlari); 

➢ psixologik-pedagogik diagnostika – bunda 

bolalarning tafakkuri, xotirasi, diqqat hamda emotsional 

holati baholanadi (Luriya, Veksler, Raven testlari); 

➢ longitudinal tadqiqot - bolani uzoq muddat 

davomida kuzatib, rivojlanish dinamikasi o‘rganiladi; 

➢ korreksion-rivojlantiruvchi eksperiment - maxsus 

pedagogik dastur qo‘llanib, uning samaradorligi 

tekshiriladi. 

▪ TAHLIL VA NATIJALAR 

Tug‘ma kar tug‘ilgan bolalarda atrofdagilar 

nutqiga taqlid qilish rivojlanmaydi. Gugulash ularda 

normal eshitishga ega bo‘lgan tengdoshlaridagidek 

paydo bo‘ladi. Lekin u eshituv idroki tomonidan 

mustahkamlanmaganligi sababli asta-sekin so‘nib 

boradi. Bu holatlarda maxsus pedagogik ta’sirsiz 

bolalarda nutq rivojlanmaydi. Ilk yoshlik paytida bola 

tovush, bo‘g‘in va atrofdagilarning so‘zlarini noaniq 

buzilgan holda idrok etadi. Shu sababli bolalar bir 

fonemani ikkinchisi bilan aralashtirib yuboradilar, nutqni 

yomon tushunadilar. Juda ko‘p hollarda bolalar 

o‘zlarining noto‘g‘ri talaffuzlarini sezmaydilar. Natijada 

u odat tusiga kirib, turg‘un bo‘lib qoladi. Keyinchalik bu 

holat qiyinchilik bilan bartaraf qilinadi. 

Fonematik idrok asta-sekin, talaffuzning 

shakllanishi bilan parallel ravishda rivojlanadi. Odatda 

bola 4 yoshga еtganda o‘z ona tilidagi barcha 

fonemalarni eshitish orqali ajrata olish qobiliyatiga ega 

bo‘ladi. Ko‘rish ham bola nutqining rivojlanishida 

muhim rol o‘ynaydi. Nutqning paydo bo‘lishi va uning 

idrok qilinishida ko‘rish analizatorlarining muhim rol 

o‘ynashi, tug‘ma ko‘r bolalarning kech gapira 

boshlaganligi bilan tasdiqlanadi. Ko‘radigan bola 

gapirayotganlarning til va lab harakatlarini sinchkovlik 

bilan kuzatadi, ularni qaytarishga harakat qiladi. 

https://ojs.kstu.uz/index.php/ej

Odatdagi artikulyatsion harakatlarni yaxshi taqlid qiladi. 

Bolaning rivojlanishi jarayonida ko‘rish, eshitish va 

boshqa analizatorlar o‘rtasida shartli aloqalar sistemasi 

yuzaga keladi va u takrorlanib turuvchi aloqalar bilan 

doimo rivojlanib, mustahkamlanib boradi.  

▪ XULOSA VA TAKLIFLAR  

Fonematik idrokning shakllanishida eshitish 

analizatori muhim va еtakchi rol o‘ynaydi. Bola nutq 

tovushlarini farqlash, ularni to‘g‘ri eshitish va idrok etish 

orqali so‘zlarni aniq talaffuz qilishni o‘rganadi. Eshitish 

analizatorining to‘liq va sog‘lom faoliyati fonematik 

eshituvning rivojlanishiga, nutqning ravonligi va 

to‘g‘riligiga bevosita ta’sir ko‘rsatadi. Agar eshitish 

analizatori еtarli darajada rivojlanmagan bo‘lsa, 

bolalarda tovushlarni farqlashda qiyinchiliklar, talaffuz 

nuqsonlari va nutqiy kamchiliklar yuzaga kelishi 

mumkin. Shuning uchun fonematik idrokni shakllantirish 

jarayonida eshitish analizatorini rivojlantirishga alohida 

e’tibor qaratish zarur. 

